
RHAGLEN 
 

 
1. CROESO AC YMDDIHEURIADAU 

 

Derbyn unrhyw ymddiheuriadau am absenoldeb. 
 

2. DATGAN BUDDIANT PERSONOL 
 

Derbyn unrhyw ddatgan o fuddiant personol. 
 

3. MATERION BRYS 
 

Nodi unrhyw eitemau sy’n fater brys ym marn y Cadeirydd fel y gellir eu 

hystyried. 
 

4. COFNODION 
 

Bydd y Cadeirydd yn cynnig y dylid llofnodi cofnodion cyfarfod diwethaf y 

pwyllgor hwn a gynhaliwyd ar 10 Mawrth 2014  fel rhai cywir.  
 
 

                                                                                        (copi yma – papur gwyn) 
 

5. FFIOEDD ARFAETHEDIG TRWYDDEDAU CERBYDAU HACNI, HURIO 
PREIFAT A GWEITHREDWYR  
 

Cyflwyno adroddiad y Pennaeth Adran Rheoleiddio 
 

            (copi yma – papur melyn)



       AGENDA 
 

1. WELOCME AND APOLOGIES 
 

To receive any apologies for absence 
 

2. DECLARATION OF PERSONAL CONNECTION 
 

To receive any declaration of personal interest. 
 

3. URGENT ITEMS 
 

To note any items that are a matter of urgency in the view of the 

Chairman for consideration. 
 
 

4. MINUTES 
 

The Chairman shall propose that the minutes of the meeting of this 

Committee, held on 10 March 2014, be signed as a true record.  

 

(copy herewith – white enclosure) 
 

 
 

5. PROPOSED HACKNEY CARRIAGE, PRIVATE HIRE AND OPERATORS LICENCE 
FEES 

 

To submit the report of the Head of Regulatory Department 
 

        (copy herewith – yellow paper) 

 

 

 



 
PWYLLGOR TRWYDDEDU CYFFREDINOL, 10.03.14 

 

 
Yn bresennol: Y Cynghorydd W.Tudor Owen (Cadeirydd) 

    Y Cynghorydd Eryl Jones-Williams (Is-gadeirydd) 

    
Y Cynghorwyr: Eddie Dogan, Huw Edwards, Annwen Hughes,  Louise Hughes, 

Dilwyn Lloyd,  Peter Read,  Angela Russell, Ann Williams, Elfed W. Williams,  

 
Hefyd yn Bresennol: Siôn Huws (Rheolwr Cydymffurfiaeth a Iaith), Gwenan M. 

Williams (Rheolwr Trwyddedu) a  Lowri Haf Evans (Swyddog Cefnogi Aelodau a 

Chraffu) 

 
 

Croesawyd pawb i’r Pwyllgor gan y Cynghorydd W. Tudor Owen.  

 

1.      YMDDIHEURIADAU: Cyng. Llywarch Bowen Jones, Gethin Glyn Williams 

 
2. DATGAN BUDDIANT PERSONOL 
 

 Ni dderbyniwyd datganiad o fuddiant personol gan unrhyw aelod oedd yn 

bresennol. 

 

3. MATERION BRYS 
  

 Dim eitem i’w hystyried 

 

4. COFNODION  

 
 Llofnododd y Cadeirydd gofnodion cyfarfod o’r pwyllgor a gynhaliwyd ar 16 

Medi  2013, fel rhai cywir. 

 

5. COFNODION IS-BWYLLGOR TRWYDDEDU CYFFREDINOL  
  
 Cyflwynwyd, er gwybodaeth, gofnodion cyfarfod o’r Is-bwyllgor Trwyddedu 

Cyffredinol a gynhaliwyd ar 16 Medi 2013, 28 Hydref 2013 a 29 Ionawr 2014. 

 Diolchwyd  i’r swyddogion am eu cefnogaeth yn yr Is-bwyllgorau. 

  

 

 PENDERFYNWYD DERBYN Y WYBODAETH. 
 
 
6. DIWEDDARU POLISI COLLFARNAU PERTHNASOL MEWN PERTHYNAS Â 

TRWYDDEDU GYRWYR TACSI 
  

Cyflwynwyd adroddiad Pennaeth yr Adran Rheoleiddio. Eglurwyd bod yr 

Awdurdod eisoes wedi mabwysiadu canllawiau ar gollfarnau perthnasol fel 

rhan o’r Polisi Tacsis - y canllawiau yn cael eu defnyddio gan swyddogion ac 

Aelodau wrth benderfynu ar geisiadau am drwyddedau gyrwyr gan 



unigolion gyda chollfarnau perthnasol ar eu hadroddiad . Mae’r Cyngor 

bellach yn adolygu eu canllawiau mewn perthynas â chollfarnau perthnasol 

ac wedi penderfynu drwy’r Panel Technegol Trwyddedu gynnig 

diweddariad priodol i sefyllfaoedd cyfredol yn y maes trwyddedu tacsis.  

Nodwyd y byddai mabwysiadu’r canllawiau diwygiedig hyn yn sicrhau 

cysondeb gyda Siroedd eraill. 

 

Prif nôd y polisi yw diogelu’r cyhoedd a cheisio rhoi arweiniad i unrhyw un a 

chanddo ddiddordeb mewn trwyddedau hurio cyhoeddus a phreifat. 

Mewn achos lle bydd swyddogion trwyddedu a phanel Is Bwyllgor 

Trwyddedu yn defnyddio / rhoi sylw i’r  canllawiau hyn i wneud 

penderfyniad, amlinellwyd y byddai pob achos yn cael ei ystyried yn ôl ei 

rinweddau unigol. Os bydd amgylchiadau’n gofyn am hynny, caiff y 

swyddog / panel wyro oddi wrth y canllawiau hynny. 

 

Gofynnwyd i’r Pwyllgor dderbyn diweddariad i’r canllawiau perthnasol. Bydd 

y canllawiau newydd yn cael eu mabwysiadu gan y Pwyllgor Trwyddedu 

pan fydd y Polisi Trwyddedu Tacsis yn cael ei adolygu yn ei gyfanrwydd. 

 

Mewn ymateb i gwestiwn ynglŷn ag amserlen adolygu’r  Polisi Trwyddedu 

Tacsis, ymhelaethodd y Rheolwr Trwyddedu bod yr Adran Trwyddedu yn 

adolygu’r polisi eleni. Adroddwyd nad oedd argymhellion wedi  eu 

rhyddhau gan Comisiwn y Gyfraith. Nodwyd bod y ddeddfwriaeth 

bresennol yn gymhleth a dyddiedig, felly angen mabwysiadau polisi sydd yn 

berthnasol i amgylchiadau presennol.  

 

Cynghorau eraill yn adolygu eu polisïau - rhai yn gwneud adolygiadau 

bychain tra bod eraill yn aros am argymhellion gan Comisiwn y Gyfraith. 

Rhaid cydweithio a sicrhau pwysigrwydd amgylchiadau lleol wrth lunio polisi. 

 

Prif sylwadau o’r drafodaeth:  

Angen 

 

- diweddaru a moderneiddio’r canllawiau 

- cynnal profion cyson ar gerbydau dros 10oed i sicrhau eu bod yn addas 

ar gyfer cludo teithwyr. 

- rhoi pwyntiau cosb i yrwyr  tacsi sydd ddim e.e.,  yn arddangos 

bathodyn neu ddiffoddwr tân. 

- cosbi gyrwyr  sydd yn osgoi materion iechyd a diogelwch drwy beidio 

cynnal a chadw eu cerbydau yn rheolaidd. 

- bod yn fwy trylwyr a chadarn gyda phrofion ceir. Adolygiadau wedi 

cael eu cynnal gyda modurdai; gwaith ail lunio canllawiau newydd, 

cynhwysfawr ar y gweill i sicrhau cysondeb.  

- sicrhau cysondeb yn ardaloedd Arfon, Dwyfor a Meirionnydd. 

- mwy nag un Swyddog Trwyddedu Gorfodaeth yng Ngwynedd - angen 

i’r Cyngor ymddwyn yn adweithiol yn hytrach nag ataliol. 

- casglu sylwadau gyrwyr tacsi. Wrth adolygu’r polisi tacsi yn ei 

gyfanrwydd bydd cyfle i ymgynghori gyda’r diwydiant. Cynigiwyd y 

dylid gwahodd gyrwyr i’r Pwyllgor i gyfleu eu sylwadau. Cytunwyd. 

- sicrhau bod y polisi yn cynnwys canllawiau manwl ac nad oes 

anghysondebau yn ymddangos ynddo. 



 

Penderfynwyd derbyn y diweddariad i’r canllawiau perthnasol. 

Gofynnwyd i’r Rheolwr Cydymffurfiaeth a Iaith wirio os bydd modd 

defnyddio’r canllawiau diwygiedig cyn cwblhau’r adolygiad Polisi 

Trwyddedu. 

  

 
      Diolchwyd i bawb am eu cyfraniad. 

 

 
Dechreuodd y cyfarfod am 10.00a.m. a daeth i ben am 11.00am   

 



 
 

PWYLLGOR: PWYLLGOR TRWYDDEDU CYFFREDINOL  
DYDDIAD: 23 MEHEFIN 2014 
TEITL:  FFIOEDD ARFAETHEDIG TRWYDDEDAU CERBYDAU 

HACNI, HURIO PREIFAT A GWEITHREDWYR  
PWRPAS:  ER PENDERFYNIAD  
AWDUR: PENNAETH YR ADRAN RHEOLEIDDIO 
 

 

CEFNDIR 
 
1. Mae gofyn i’r Cyngor adolygu ei ffioedd yng nghyswllt trwyddedu cerbydau  

hacni a hurio preifat yn rheolaidd. 

 

2. Mae Adrannau 53 a 70 Deddf Llywodraeth Leol (Darpariaethau Amrywiol) 1976  

yn caniatáu codi ffioedd ar lefel sy’n ddigonol i adennill costau rhesymol -  

 

• I ganiatáu trwydded gyrrwr ar gyfer cerbyd hacni neu hurio preifat – costau 

ynghlwm â phrosesu, gweinyddu a rhoddi trwyddedau. 

• I ganiatáu trwydded cerbyd a gweithredwr – costau archwilio, arhosfan 

cerbyd hacni, rhybuddion cyhoeddus, rheoli a goruchwylio cerbydau ac 

unrhyw gostau eraill ynghlwm â phrosesu cais. 

 

3. Rhaid i’r ffioedd a godir fod yn rhesymol a phenderfyniad y Cyngor yw p’un a  

yw’r ffioedd yn cael eu gosod ar lefel i alluogi adennill costau’n llawn neu’n 

rhannol, ai peidio. Yn hanesyddol, mae ffioedd wedi’u gosod ar lefel isel yng 

Ngwynedd o gymharu ag awdurdodau lleol eraill.  

 

4. Mae’r costau nad ydynt yn cael eu hadennill o drwyddedau yn rhoi pwysau ar  

adnoddau’r Gwasanaeth, ac yn y pendraw, ar drethdalwyr y Cyngor.  Mae 

dadansoddiad cost manwl o incwm yn erbyn gwariant ar y swyddogaeth hon yn 

2013 wedi datgelu diffyg cyllidebol sylweddol ac fe benderfynwyd fod rhaid 

codi’r  ffioedd gan o leiaf 37% er mwyn adennill y costau’n llawn. 

 

5. Mewn adroddiad i’r Pwyllgor Trwyddedu Cyffredinol ar y 24 o Fehefin 2013; fe  

argymhellwyd cynnydd o 25% ar holl ffioedd tacsis; gyda chynnydd pellach er 

pwrpas  symud tuag at adennill costau’n llawn yn 2014/15. Fe nodwyd hefyd yn 

yr adroddiad y byddai’r costau yn y dyfodol o gynnal y gwasanaeth yn cael eu 

hasesu yn flynyddol. 

 

6. Fe gymeradwywyd y cynnydd arfaethedig gan y Pwyllgor, yn ddarostyngedig i  

ymgynghoriad statudol ar y 24 o Fehefin 2013; ac yn ddiweddarach fe 

gadarnhawyd y penderfyniad ar y 16 o Fedi 2013. 

 

7. Mae asesiad o’r costau o gynnal y rhannau hynny o’r swyddogaeth trwyddedu  

tacsis mewn perthynas â’r hyn   y caniateir y Cyngor i adennill costau rhesymol 

yn 2013/14 yn dynodi’r canlynol : 

 

Gwariant  crynswth                          £126,705 

Incwm o ffioedd, ayyb                    £106,122 

Gwariant net                                       £20,593 



 

8. Yn seiliedig ar y ffigyrau diweddaraf sydd ar gael, fe fydd yn rhaid cynyddu  

ffioedd 19.78% er mwyn adennill y costau’n llawn. 

 

CYNNIG 
 
9. Cynigir cynyddu  holl ffioedd tacsis 19.78% er mwyn adennill costau’n llawn  

yn 2014/15. Fe fydd y cynnydd arfaethedig, os caiff ei gymeradwyo, yn 
amodol ar ymgynghoriad statudol. 

 

10. Amgaeir rhestr lawn y ffioedd cyfredol a’r ffioedd arfaethedig gyda’r adroddiad  

hwn. 

 

 

YMGYNGHORI Â’R DIWYDIANT 
 
11. Cynhaliwyd ymgynghoriad ar y bwriad i godi’r ffioedd er mwyn symud tuag at  

adennill costau gyda’r Aelod Cabinet, y Cynghorydd John Wyn Williams.  

Cynhaliwyd ymgynghoriad mewnol ar y ffioedd arfaethedig hefyd gyda 

Phennaeth yr Adran Gyllid. Unwaith y bydd y Pwyllgor hwn yn gwneud 

penderfyniad ar y ffioedd arfaethedig bydd ymgynghoriad cyhoeddus llawn yn 

cychwyn yn unol â’r gofynion statudol.   

 

12. Mae Adran 70 Deddf Llywodraeth Leol (Darpariaethau Amrywiol) 1976 yn  

datgan bod yn ofynnol i rybudd cyhoeddus o newidiadau arfaethedig i ffioedd 

ymddangos yn y wasg leol.   Rhoddir y rhybudd yn y wasg leol ar 16 Gorffennaf 

2014, neu cyn hynny, a chynhelir ymgynghoriad uniongyrchol â’r diwydiant 

tacsis cyn y dyddiad hwn a fydd yn rhoi digon o gyfle i roi sylw i unrhyw 

bryderon.   Rhaid i’r rhybudd hwn gynnwys dyddiad pan fydd y ffioedd yn dod 

yn weithredol, 28 diwrnod ar ôl dyddiad y rhybudd ar yr amod na cheir 

gwrthwynebiadau i’r ffioedd. Bydd rhaid i unrhyw wrthwynebiadau i’r ffioedd 

gael eu hystyried gan y Pwyllgor hwn yn ystod ei gyfarfod nesaf ar 15 Medi 2014 

a rhaid gwneud penderfyniad ar lefel y ffioedd yn unol â hynny. Ni fydd ffioedd 

newydd yn dod yn weithredol hyd oni ceir penderfyniad terfynol gan y Pwyllgor 

hwn.  

 

YSTYRIED Y RISGIAU  
 
13. Ceir risgiau posib o ran ffyniant y diwydiant tacsis a hurio preifat mewn  

perthynas â chodi ffioedd ; fodd bynnag, mae risgiau hefyd i wasanaethau eraill y 

Cyngor yn gysylltiedig â pheidio ag adennill costau. 
 

14. Yn y cyd-destun economaidd cyfredol, cydnabyddir y bydd unrhyw gynnydd  

mewn ffioedd yn cael ei weld fel baich ychwanegol ar y diwydiant tacsis. Mae’r 

cynnydd yn gyfystyr a chost ychwanegol o £20.27 ar gyfer trwydded gyrrwr; a 

£22.75 ar gyfer trwydded cerbyd. Mae hyn yn gynnydd llai na phunt yr wythnos 

ar gyfer gyrrwr/perchennog gydag un cerbyd. Os fydd yn bosib adennill y 

costau’n llawn y flwyddyn hon; mewn blynyddoedd i ddod  fe fydd newidiadau 

yn y ffioedd yn adlewyrchu newidiadau yng nghostau darparu’r gwasanaeth yn 

unig. 

 

 



 

15. Ar ôl ystyried yr oll o’r ffactorau perthnasol, fe ystyrir adennill costau i fod y  

ffordd fwyaf cyfiawn o Bwyso a mesur buddiannau'r diwydiant tacsi a hurio 

preifat yn erbyn buddiannau dinasyddion a threthdalwyr Gwynedd.   

 

ARGYMHELLIAD 
 
16. Gofynnir i’r Pwyllgor ystyried a chymeradwyo cynnig Pennaeth yr Adran  

Rheoleiddio i godi holl ffioedd tacsis gan 19.78%.  

 

Bydd y cynnydd arfaethedig, os caiff ei gymeradwyo, yn amodol ar 

ymgynghoriad statudol a bydd costau darparu’r gwasanaeth yn cael eu hasesu’n 

flynyddol. 

 

 

 

 

 

 

 

 

 

 

 

 

 

 

 

 

 

 

 

 

 

 
 
 
 
 
 
 
 
 
 
 
 
 
 
 
 
 
 



FFIOEDD ARFAETHEDIG – TRWYDDEDAU TACSIS  FFIOEDD 2013/14 FFIOEDD ARFAETHEDIG 2014/15 

    

Ffi/Pris 
Eithrio TAW  
/ Fee/Charge 
excluding 

VAT 
TAW / VAT 
@ 20% 

Ffi/Pris yn 
cynnwys 
TAW lle'n 

berthnasol / 
Fee/Charge 
including 
VAT where 
applicable 

Ffi/Pris 
Eithrio TAW  / 
Fee/Charge 
excluding 

VAT 

TAW / 
VAT @ 
20% 

Ffi/Pris yn 
cynnwys 
TAW lle'n 
berthnasol 

/ 
Fee/Charg
e including 
VAT where 
applicable 

Cynnydd/ 
Increase 

Hacni a Hurio Preifat Hackney and Private Hire               

Trwydded Gyrrwr Cerbyd Hacni a Hurio 
Preifat 

Hackney Carriage and Private Hire Drivers 
Licence £102.50 £0.00 £102.50 £122.77 £0.00 £122.77 19.78% 

Trwydded Gweithredwr Hurio Preifat Private Hire Operators Licence £136.25 £0.00 £136.25 £163.20 £0.00 £163.20 19.78% 

Trwydded Gweithredwr Hurio Preifat - 
Cludiant Ysgolion 

Private Hire Operators Licence - School 
Transport £67.50 £0.00 £67.50 £80.85 £0.00 £80.85 19.78% 

Trwydded Hacni Ceffyl a Char Horse Drawn Hackney Carriage Licence £115.00 £0.00 £115.00 £137.75 £0.00 £137.75 19.78% 

Trwydded Cerbyd Hurio Preifat  Private Hire Vehicle Licence  £115.00 £0.00 £115.00 £137.75 £0.00 £137.75 19.78% 

Trwydded Cerbyd Hurio Preifat - Cludiant 
Ysgolion  

Private Hire Vehicle Licence - School 
Transport £67.50 £0.00 £67.50 £80.85 £0.00 £80.85 19.78% 

Adnewyddu Bathodyn Adnabod Gyrrwr Replacement Drivers ID Badge £11.25 £0.00 £11.25 £13.48 £0.00 £13.48 19.78% 

Plat Trwydded Cerbyd (Par) Vehicle Licence Plate (Pair) £26.25 £0.00 £26.25 £31.44 £0.00 £31.44 19.78% 

Braced Plat Trwydded Cerbyd (Par) Vehicle Licence Place Bracket (Pair) £26.25 £0.00 £26.25 £31.44 £0.00 £31.44 19.78% 

Trosglwyddo Trwydded i gerbyd arall - Cerbyd 
Hacni neu Cerbyd Hurio Preifat 

Transfer of Licence to replacement vehicle - 
Hackney Carriage or Private Hire Vehicle £56.25 £0.00 £56.25 £67.38 £0.00 £67.38 19.78% 

Trosglwyddo Trwydded i Perchennog newydd 
- Cerbyd Hacni neu Cerbyd Hurio Preifat 

Transfer of Licence to new Proprietor - 
Hackney Carriage or Private Hire Vehicle £56.25 £0.00 £56.25 £67.38 £0.00 £67.38 19.78% 

Plat Cerbyd (Yr un) Vehicle Plate (Each) £13.75 £0.00 £13.75 £16.47 £0.00 £16.47 19.78% 

Plat Mewnol Internal Plate £12.50 £0.00 £12.50 £14.97 £0.00 £14.97 19.78% 

Llawes Plat Mewnol Internal Plate Sleeve £3.75 £0.00 £3.75 £4.49 £0.00 £4.49 19.78% 

Sticer Drws Cerbyd Hurio Preifat (Yr un) Private Hire Door Sticker (Each) £13.75 £0.00 £13.75 £16.47 £0.00 £16.47 19.78% 

Gwiriad y Gwasanaeth Datgelu a Gwahardd Disclosure and Barring Service Check               

            Ffi Statudol           Statutory Fee £44.00 £0.00 £44.00 £44.00 £0.00 £44.00 0.00% 

           Ffi Weinyddol           Admin Fee £6.00 £0.00 £6.00 £7.19 £0.00 £7.19 19.78% 

